Dechrau cerdd o ffarwél gŵr i’w wraig, i’w chanu ar Jerming Clo.
1.

Ffarwél i’m cangen liwus lawen, rhaid mynd ar donnen arw i’r dŵr,

Daw amal gafod i’m cyfarfod ac weithie drallod syndod siŵr;

Mae rhaid i lawer fynd o Loeger cyn delo llawnder i bob lle,

Nerth Duw Llywydd yw llawenydd dynion ufudd dan y ne’;

Colli eu bywyd rhaid i’r hollfyd—pwy ŵyr pa funud na pha fan?—

Nid eill pob nifer mo’r byw yn Lloeger er maint eu llawnder sy ’mhob llan.

2.

Mae rhai ar f(r heli yn cael mawrhydi a’r lleill yn poeni, cledi clir,

Rhai sy a’u hwyllys ar f(r dyrys a’r lleill yn dewis bod ar dir;

Mae Duw bob amser ar y dyfnder cyn llunio sêr neu bower byd,

Mae rhai er hynny ar gefnfor oerddu a fydd yn crynu fel y cryd;

Pan oedd Peder ar y dyfnder daeth Duw trwy lawnder ag e i’r lan,

Cadd rhai ofid mawr o’i blegid, peth mawr yw gwendid meddwl gwan.

3.

Mi af yn brysur efo’r morwyr heb offro cur i America,

O fynd gan belled heb fy nghowled rwy’ yn ymglywed yn bur gla’;

Mae dau blentyn yn dy galyn, gwna’n fawr amdanyn’ yma ar dwyn,

Mi fyddaf finne yn wylo dagre am eich wynebe modde mwyn;

Ffarwél i’ch mwyndra, mi a’ch gadawa’, a’r m(r a fentra’, tynna’ taith,

I’ch cofio’n wastad bydd fy mwriad, bydd gen-i edrychiad llygad llaith. 

Ffynhonnell
Llsgr. LlGC 346B, 215

Nodiadau

Y mae’r dôn ‘Jermin Clo’ yn cyfateb i ‘Ffarwél Brydain’. Yn y ddwy gerdd arall ar yr un mesur, sef ‘Holl brydyddion fuddiol foddion’ a ‘Gyrru’r ydwyf mor garedig’ clymir pob pennill ag addurn y cyrch gymeriad ac ailadroddir y gair cyntaf ym mhob pennill. Ni chywreiniwyd y gerdd dan sylw yn yr un modd.

Dechre Cerdd o farwel gwr iw wraig i canu ar Jarming Clo.

1.

Farwel im Cangen Liwys lawen rhaid mynd ar donen arw ir dwr

Daw amal gafod im Cyfarfod ag weithie drallod Syndod Siwr

Mae Rhaid i Lawer fynd o Loiger Cin delo llownder i bob lle

Nerth Duw llowydd iw llawenydd Dynion yfydd dan y ne

Colli i bowyd rhaid ir holl fyd pwy wyr pa fynyd na pha fan

Nid Eill pob Nifer mor byw yn Lloiger er maint i llownder sy mhob llan

2.

Mae Rhai ar for heli yn Cael mawrhydi ar lleill yn poini Cledi Clir

Rhai sy ai hwllys ar for dyrys ar lleill yn dewis bod ar dir

Mae Duw bob amser ar y dyfnder Cir llinio Sêr neu bower byd

Mae Rhai er hynu ar gefn for oyrddu a fydd n crynu fel y Cryd

Pan oedd peder ar y dyfnder daeth duw trwy lownder ag e ir lan

Caedd Rhai Ofid mawr oi blygid peth mawr iw gwendid meddwl gwan

3.

mi af yn brysur Efo r morwyr heb offro cur i america

o fynd gan belled heb fy ngowled yr wi yn ymglowed yn byr gla

mae dau blentyn yn dy galyn gwna n fawr am danyn yma r dwyn

mi fy ddafine nwylo dagre am ych wenebe modde mwyn

Ffarwll ich mwyndra mi ach gadawa ar mor y fentra tyna taith

Ich Cofio yn wasdad bydd fy mwriad bydd gan i Edrychiad Llgad llaith. 

H Jones

Y testun

Copїwyd y llsgr. gan David Jones o Gaeserwyd, sir Ddinbych, tua 1794.

PAGE  
2

